
Սուսաննա Իսէրն
Տանիէլ Մոնթէրօ Կալան

Թարգմանիչ՝ Ալինա Հաճեան

 
Անտառին 
գաղտնիքը 



Ամէն առտու, երբ օրը կ՚արթննայ, Եղնիկը տունէն կ՚ելլէ, 
հինգերորդ մայրիէն դէպի աջ կը դառնայ, ուռիներուն 
ծառուղիէն անցնելով, գետը կը կտրէ նեղ բաժինէն եւ զուարթ 
քայլերով կ՚ուղղուի անտառին ամենահեռաւոր մասը:



Ձմեռը նարինջի, տանձի 
եւ խնձորի ժամանակ է։

Գարնան ելակ, 
կեռաս եւ ծիրան 
կը քաղէ։

Եթէ ամառ է, հաղարջ, 
արքայամորի, սալոր եւ 
թուզ կը հաւաքէ։

Իսկ աշունը խաղողի, 
շագանակի, ընկոյզի եւ 
կաղինի ժամանակ է։

Եղնիկը միակն է, որ գիտէ 
այս գաղտնի տեղը, ուր հողը կու տայ
իր լաւագոյն բերքը:



Յետոյ, սակառը լեցուն տուն կը վերադառնայ եւ 
կրակարաններն ու փուռը կը վառէ։ Երբեմն անուշ 
կ՚եփէ, երբեմն ալ պտուղները օշարակով կը 
պատրաստէ. կամ ալ խաղողները արեւուն տակ 
կը չորցնէ եւ նուշերը շաքարով կը խարկէ։


